
Herri ekimeneko
cuskal hedabideak:
elkarlana helburu

HERRI EKIMENEKO HEDABIDEEK
sektorearen diagnosia eta erronka
bateratuak identifikatu dituzte, eta
duela egun batzuk, elkarrekin
osatu duten dokumentua jendau-
rrean sinatu dute. Aurrera begira
egindako hausnarketan azpimarratu
dituzte negozio eredua, lan baldin-
tzak, kalitatea, lehiakortasuna, iker-
keta eta elkarlana. Erakunde publi-
koei ere deia egin diete hausnarketa
mahai bateratuak osa ditzaten.
Hedabide hauek 450.000 jarrai-
tzaile dituzte, ehun komunikabide

baino gehiago dira eta 600 langiletik
gora ari dira lanean.

Sektoreak aurrera begira bost
desafio izango ditu: Interneten
inbertitzea; produktuak hobetzea;
berrikuntza eta ikerketa; elkarlana
eta erakunde publikoen laguntza-
politiketan eragitea.

Sektorearen diagnosia egin eta
erronkak bateratzea aurrera begira
lan egiteko lehen harria baino ez da
izango.

Bestalde, Nafarroako euskaraz-
ko hamaika irrati eta aldizkarik
gobernuak isilarazi egin nahi dituz-
tela salatu dute. Hedabideek diote-
nez, gobernuak diru-laguntzak
kentzeko erabili duen aitzakia kri-

Banca Civica,
Kutxabank eta euskal kutxa

Hego Euskal Herriko aurrezki kutxen bankarizazio prozesuak abiadura
handia hartu du. Gainera, badago mugimendurik gure aberastasuna,
baliabideak eta aurrezkiak kanpotik kontrolatzeko. EAEko aurrezki kutxek
lehen ere hasita zuten bankarizazio prozesua, Kutxabanken sorrera adibi-
de. Euskal aurrezki kutxetatik sortutako erakunde berri hori Euskal Herri-
tik kudeatzen da oraingoz, operazio berririk baztertu ezin den arren.
Horren aurretik Nafarroako Aurrezki Kutxak hasi zuen bankarizazioa, hain
ezberdinak diren Caja Sol, Caja Burgos eta Caja Canarias aurrezki kutxe-
kin batera Banca Civica sortuz. Eta hain zuzen, asteotan Caixabankek
Banca Civica aztertzen dihardu, bere kontrola eskuratzeko, Balore Mer-
katuaren Batzorde Nazionalari jakinarazi dionez. Banca Civica ere ari da
beste aukera bat miatzen: Ibercajarekin fusionatzea. Beraz, badirudi
Banca Civica laster Euskal Herritik kanpoko talde handiago batean sar-
tuko dela. Eta, zer pasako da Kutxabankekin?

Gauzak horrela, herritarren zati handi batek nahiko lukeen euskal aurrez-
ki kutxa bakarrak gero eta ezinezkoagoa dirudi. Martxa honetan, jadanik
bankarizaturik dauden gure aurrezki kutxek euren erabakiguneak Euskal
Herritik kanpo izan ditzakete eta gure interesak ezin izango dira Euskal
Herritik defendatu. Herri honek autodeterminatzea lortzen duenerako, eta
independentziaren aukeraren alde egingo balu, gure aberastasunaren zati
handi bat herri honetatik kanpoko erakundeek kudeatuko lukete, ondorio
lazgarriak ekarriz gure sare industrial, ekonomiko eta sozialarentzako, baita
lurralde antolamendurako ere. Tamalez, prozesu honek jada
atzeraezina dirudi. Norbaitek geldi dezake?

sia da, baina haien ustez euskaraz-
ko hedabideentzako diru-lagun-
tzak behin betiko desagerrarazi
nahi ditu.

Erramun Turutarenak Turutene blo-
gean umote ederrez esanak: “Ideia
batekin nator mundu globalizatuan
cuskararen biziraupena bermatze-
ko. Beno, esan dezagun egia osoa,
suhiltzaile ideia bat.

Aurreko mangerakada batean
ikusentzunezko produkzioen gaine-
ko Tobin Tasa antzeko bat propo-
satzen nuen ondoren hizkuntza
gutxituetarako bikoizketak eta
ekoizpen propioak sustatzeko. Izan
ere, merkatu kapitalistan biziraun
nahi badu kapitalarekin berarekin
aliatu behar du hizkuntzak. Horta-
rako boterea ez dugunez, ondoren-
goa proposatzen dut (adi): Euskal
Herrian egiten diren transakzio
guztiak euskaraz egitea. Alderdi
guztiek adostuko lukete Euskal
Herriko banku guztietan euskara
bakarrik hitz egingo litzatekeela. A
ereduko ikasleek ere euskararen
lexiko kapitalista zinez indartuta
ikasiko lukete, aski garrantzitsua
baita etorkizunerako diruekin ondo
negoziatzea. Enpresek euskaraz
eramango lukete kontabilitatea,
nola bestela? Eta abar, eta abar.
Horrelako euskarazko hegemonia
gune adostu batek nolako eragin
soziolinguistikoa izango lukeen
jakiteagatik... euskara bera salduko
al genuker”.

